З А П И С Н И К

од дваесети петтата седница на Советот на Општина Богданци, 

одржана на 26.12.2014 година во салата на Советот на општина Богданци со почеток во 16.00 часот

Седницата ја отвори и со неа раководеше Блаже Шапов, Претседател на Советот на општина Богданци.
Од вкупно 11 (единаесет) советници, на седницата беа присутни 11 (единаесет) члена на Советот на општина Богданци, и тоа:Блаже Шапов - претседател, Ристо Киров, Ристо Енџекчев, Катерина Чрчева, Стојан Воданов, Душко Енџекчев, Никола Стратров, Риса Бејкова, Борис Ванчев, Сузана Мандалова и Кристијан Тодоров кој пристигна во текот на дискусијата по седмата точка од дневниот ред.
На седницата беше пристутен и Градоначалникот на Општина Богданци, како и Симона Савиќ, Митко Попов, Митко Влахов и Соња Маџирова од општинската администрација и Директорот на ЈП „Комунална Чистота“ Богданци.
За записничар на седницата беше одредена Венера Зелева од општинската администрација.

Претседателот на Советот констатираше дека има кворум за работа и дека Советот може полноправно да одлучува и најпрво отвори расправа по записникот од дваесет и третата седница која што беше прекината.
Бидејќи никој не се јави за збор се премина на гласање по записникот од дваесет и третата седница која што беше прекината. Записникот се усвои со 10 (десет) гласа „За“.

Потоа претседателот отвори дискусија по записникот од продолжението на дваесет и третата седница.
Бидејќи никој не се јави за збор се премина на гласање по записникот од продолжението на дваесет и третата седница. Записникот се усвои со 10 (десет) гласа „За“.

Се премина на гласање и по записникот од дваесет и четвртата седница  на Советот.

Бидејќи никој не се јави за збор се премина на гласање по записникот од дваесет и четвртата седница. Записникот се усвои со 10 (десет) гласа „За“.

Потоа се премина на усвојување на предложениот

ДНЕВЕН РЕД
1. Нацрт-Статутарна одлука за дополнување на Статутот на Општина Богданци;

2. Предлог-Програма за активностите на Општина Богданци  во областа на локалниот економски развој (ЛЕР) во 2015 година;

3. Предлог–Програма за финансирање на културните активности во Општина Богданци за 2015 година; 

4. Предлог–Програма за финансирање на спортските активности во Општина Богданци за 2015 година;

5. Предлог- Програма за мерките и активностите на Општина Богданци во областа на социјалната заштита во 2015 година;

6. Предлог-Програма  за активностите на Општина Богданци во областа на заштитата и спасувањето, противпожарната заштита и справувањето со кризи во 2015 година;
7. Предлог–Програма за одржување на јавна чистота за Општина Богданци за 2015 година;
8. Предлог-Програма за спроведување на општи мерки за заштита на населението од заразни болести во 2015 година;
9. Предлог– Програма за улично осветлување на подрачјето на Општина Богданци за 2015 година;
10. Предлог–Програма за уредување на градежно земјиште во Општина Богданци за 2015 година;
11. Предлог- Програма за работа во областа на располагање со градежно земјиште во сопственост на Република Македонија на подрачјето на Општина Богданци за 2015 година;

12. Предлог–Програма за изработување на урбанистички планови во Општина Богданци за 2015 година;
13. Предлог–Програма за изградба, реконструкција, одржување и заштита на локални патишта и улици во Општина Богданци за 2015 година;

14. Предлог- Програма за урбана опрема во Општина Богданци во 2015 година;

15. Предлог-Буџет на Општина Богданци за 2015 година;

16. Предлог-Одлука за извршување на Буџетот на Општина Богданци за 2015 година;

17. Предлог-Буџетски календар за 2015 година;

18. Предлог-Решение за формирање на Комисија за утврдување Предлог – Програма за работа на Советот на Општина Богданци за 2015 година.
19. Советнички прашања. 
Претседателот на Советот отвори расправа по предложениот дневен ред.
Бидејќи никој не се јави за збор, Претседателот го стави на усвојување предложениот дневен ред. 
Дневниот ред се усвои со 10 (десет) гласа „За“.

Потоа се премина на работа по усвоениот Дневен ред.
Точка 1. Нацрт-Статутарна одлука за дополнување на Статутот на Општина Богданци
Претседателот рече дека материјалот по оваа точка го имаат добиено претходно и дека образложение по истата ќе даде Венера Зелева од општинската администрација.
Збор зеде Венера Зелева која образложи дека потребно е да се направи измена на Статутот и да се додаде Локалниот младински совет како ново тело формирано од страна на Советот на општината, а по препорака на Агенцијата за млади и спорт. Постапката за измена и дополнување на статутот е иста и како за донесување на статутот и затоа најпрво беше потребно советот да даде одобрение за пристапување кон измени и дополнувања на Статутот на општината. Бидејќи Советот ја донесе одлука за пристапување кон измена на Статутот,Комисијата за статут и прописи  изготви нацрт-Статутарна одлука каде што се опфатени дополнувањата и истата ја достави до Советот на општината. Советот на општината по разгледување на Нацрт-Статутарната одлука треба да донесе заклучок со кој ќе ја задолжи Комисијата за статут и прописи да одржи јавна расправа по истата и по добиените предлози, мислење и сл. од страна на граѓаните и Советниците ќе изготви Предлог-Статутарна одлука која повторно ќе ја достави до Советот на општината. Предлогот е да се промени Статутот бидејќи нема други законски одредби на кои би се повикале за да се формира оваа тело. Откога ќе се дополни статутот на општината потоа Советот ќе донесе одлука за формирање на Локален младински совет. Јавната дискусија се предлага да трае седум дена од 21 до 27 јануари и да се спроведе по месните заедници.
Бидејќи никој не се јави за збор, Претседателот на Советот предложи да се донесе следниот заклучок. 

„1.Се утврдува Нацрт- Статутарната одлука за дополнување на Статутот на Општина Богданци под бр. 07-2687/2  од  12.12.2014 година.

2. Предлозите, мислењата и забелешките по текстот на Нацрт- Статутарната одлука изнесени на седницата на Советот на општината ќе се земат во предвид при утврдување на Предлог – Статутарната одлука.

3. Нацрт-Статутарната одлука се става на јавна дискусија. Јавната дискусија ќе се спроведе во месните заедници и во просториите на општината. Јавната дискусија ќе ја организира и спроведе Комисијата за статут и прописи на Советот на Општина Богданци. Јавната дискусија ќе трае 7 (седум) дена  и тоа од 21.01.2015 до 27.01.2015 година. Предлозите, мислењата и забелешките изнесени во јавната дискусија ќе се достават до Комисијата за статут и прописи на Советот на Општина Богданци.

4. Комисијата за статут и прописи по истекот на рокот од точка 3 на овој заклучок, ќе ги разгледа предлозите, мислењата и забелешките од јавната дискусија, ќе ја изготви Предлог – Статутарната одлука за дополнување на Статутот на Општина Богданци и ќе ја достави на усвојување на Советот на Општина Богданци.“
Заклучокот беше донесен со 10 (десет) гласа „За“.

Точка 2. Предлог-Програма за активностите на Општина Богданци  во областа на локалниот економски развој (ЛЕР) во 2015 година
Претседателот отвори дискусија и најпрво му даде збор на Митко Влахов од општинската администрацијада даде образложение.
Збор зеде Митко Влахов  кој ја образложи програмата со вметнатите забелешки кои беа дадени по нацрт-програмата. Тој детално ги образложи планираните активности од програмата.
За збор се јави Борис Ванчев кој даде неколку предлози за измени во делот на предвидените средства по одредени активности и тоа: во точка 2.1. од 600.00 денари да се зголеми на 900.000 денари, во точка 2.2 од 300.000 денари да се зголеми на 600.000 денари, во точка 2.3 од 900.000 денари да се зголеми на 4.500.000 денари, во точка 3.3 од 400.000 денари да се намали на 200.000 денари, во точка 3.4 од 300.000 денари да се намали на 150.000 денари, во точка 3.5 од 120.000 денари да се намали на 0 денари, во точка 3.6 од 50.000 денари да се намали на 0 денари, во точка 4.1 од 300.000 денари да се намали на 150.000 денари, во точка 4.2 од 250.000 денари да се намали на 100.000 денари, во точка 4.3 од 250.000 денари да се намали на 50.000 денари и во точка 4.4 од 150.000 денари да се намали на 60.000 денари.
Бидејќи никој друг не се јави за збор се премина најпрво на изјаснување по предлогот на Борис Ванчев. Предлогот се усвои со 6 (шест) гласа „За“ и 4 (четири) гласа „Воздржан“ (Душко Енџекчев, Катерина Чрчева, Стојан Воданов и Ристо Енџекчев).

Потоа се премина на гласање по Програмата со веќе усвоениот предлог од Борис Ванчев. Програмата се донесе со 6 (шест) гласа „За“ и 4 (четири) гласа „Воздржан“ (Душко Енџекчев, Катерина Чрчева, Стојан Воданов и Ристо Енџекчев).

Точка 3. Предлог–Програма за финансирање на културните активности во Општина Богданци за 2015 година
Претседателот отвори дискусија по предложената Програма. 
За збор се јави Борис Ванчев кој даде неколку предлози за измени во делот на предвидените средства за одредени манифестации и поддршка на културни друштва и тоа: Одржување на културна манифестација по повод „Св. Трифун во с. Стојаково од 20.000 денари да се намали на 6.000 денари и изложба на фотографии и артефакти кои потекнуваат од Првата светска Војна од 20.000 денари да се намали на 6.000 денари. Графичка работилница „Софија“ од 40.000 денари да се зголеми на 60.000 денари, други културни активности од 60.000 денари да се намали на 30.000 денари. Во делот за поддршка на културни друштва за КУД „Мегдан“ од 40.000 денари да се зголеми на 60.000 денари и за КУД „Бранд Петрушев“ од 40.000 денари да се зголеми на 60.000 денари.
Бидејќи никој друг не се јави за збор се премина најпрво на изјаснување по предлогот на Борис Ванчев. Предлогот се усвои со 9 (девет) гласа „За“ и 1 (еден) гласа „Воздржан“ ( Стојан Воданов).

Потоа се премина на гласање по Програмата со веќе усвоениот предлог од Борис Ванчев. Програмата се донесе со 10 (десет) гласа „За“. 

Точка 4. Предлог–Програма за финансирање на спортските активности во Општина Богданци за 2015 година
Претседателот отвори дискусија по предложената Програма. 

За збор се јави Борис Ванчев кој даде неколку предлози за измени во делот на предвидените средства за поддршка на спортските клубови и тоа: РК „Младост“ од 180.000 денари да се зголеми на 200.000 денари, ФК „Вардарски“ од 60.000 денари да се зголеми на 120.000 денари, СК „Цико“ од 60.000 денари да се зголеми на 80.000 денари, СК „Магнум“ од 30.000 денари да се зголеми на 60.000 денари, КЕС „Пеликан-Екстрем“ од 30.000 денари да се намали на 15.000 денари и МК „Риперс“ од 20.000 денари да се намали на 10.000 денари.

Ристо Енџекчев рече дека потребно е да се задолжат спортските клубови да достават извештаи за потрошените средства за претходната година кои им биле доделени од страна на општината и Советот да ги разгледа истите.

Ристо Киров го поддржа предлогот на советникот Ристо Енџекчев и предложи од наредната година МК „Риперс“ да бидат опфатени во програмата за култура.

Градоначалникот рече дека со програмата се задолжени спортските клубови да доставуваат извештаи за потрошениет средства за претходните години, а МК „Риперс“ е спортски клуб и неможе да се опфати со програмата за култура.

 Бидејќи никој друг не се јави за збор се премина најпрво на изјаснување по предлогот на Борис Ванчев. Предлогот се усвои со 7 (седум) гласа „За“ и 3 (три) гласа „Воздржан“ (Ристо Енџекчев, Катерина Чрчева и Душко Енџекчев).

Потоа се премина на гласање по Програмата со веќе усвоениот предлог од Борис Ванчев. Програмата се донесе со 7 (седум) гласа „За“ и 3 (три) гласа „Воздржан“ (Ристо Енџекчев, Катерина Чрчева и Душко Енџекчев).
Точка 5. Предлог- Програма за мерките и активностите на Општина Богданци во областа на социјалната заштита во 2015 година
Претседателот отвори дискусија по предложената Програма. 

Бидејќи никој не се јави збор се премина на гласање по предложената Програма. Програмата се донесе со 10 (десет) гласа „За“.
Точка 6. Предлог-Програма  за активностите на Општина Богданци во областа на заштитата и спасувањето, противпожарната заштита и справувањето со кризи во 2015 година
Претседателот отвори дискусија по предложената програма и најпрво и даде збор на Градоначалничката. 
Градоначалничката зеде збор и рече дека пред седницата е доставена и програмата на ДППД Богданци-Стојаково и предлага од оваа програма да се одвојат 200.000 денари за друштвото, кои што ќе се изземат од точка 1-100.000 денари, од точка 4-50.000 денари и од точка 6-50.000 денари.
Блаже Шапов праша од што е испровоциран Градоначалничката, дали од денешниот немил настан па што се предлага да се доделат средства на доброволното друштво и дали дали доколку го имавме сеуште друштвото ќе беше така како што беше денес. Потребно е да се седне и да се разговара на ова атема, односно дали на Богданци му треба доброволно друштво или не. Од негова страна ја имаа подршката, но сепак не се успеа да се задржи друштвото.
Градоначалничката рече дека предложениете средства се само дел од нивната програма и смета дека треба да им се дадат како и на останатите здруженија на граѓани, а останатите стредстав да си ги обезбедат самите.

Борис Ванчев рече дека во предизборната програма на Градоначалничката бил опфатен и делот за противпожарна заштита и дека пишувало дека ќе се продолжи со надоградување и усовршување на друштвото и дека граѓаните гласале по таа програма и очекуваат нејзина реализација.

Стојан Воданов рече дека за овој проблем треба да се седне да се дискутира на една посебна седница, но засега добар е и предлогот на Градоначалничката бидејќи  мора да се започне од некаде.

Ристо Киров рече дека не треба да се злоупотребува денешниот настан, а доброволното друштво не функционира веќе три години, ниту пак возилата се во исправна состојба. Претседателот на друштвото кој беше на Комисијата рече дека доколку не им се одобрат сите средства предвидени во програмата, нема потреба да се предвидуваат помалку бидејќи не прифаќале таков предлог и затоа смета дека предлогот на Градоначалничката нема да заврши работа. Тој го подржа Стојан Воданов да се седне да се разговара за овој проблем и конечно да се изнајде решение.

Ристо Енџекчев истакна дека не треба да се злоупотребува денешниот настан и дека го подржува предлогот да се седне на посебна седница да се разговара за овој проблем.

Бидејќи немаше други предлози се премина најпрво на гласање по предлогот на Градоначалничката. Предлогот не беше усвоен бидејќи советниците се изјаснија со 3 (три) гласа „За“ (Катерина Чрчева, Стојан Воданов и Сузана Мандалова) и 7 (седум) гласа „Воздржан“.
Потоа се премина на гласање по предложената програма. Програмата се донесе со 9 (девет) гласа „За“ и 1 (еден) глас „Воздржан“ (Сузана Мандалова).

Точка 7. Предлог–Програма за одржување на јавна чистота за Општина Богданци за 2015 година
Претседателот отвори дискусија и најпрво му даде збор на Иван Лулеџиев-Директор на ЈП „Комунална чистота“-Богданци да даде образложение по програмата за јавна чистота.

Збор зеде Директорот на ЈП „Комунална чистота“ кој ги образложи поединечните ставки од програмата и рече дека цените се утврдуваат по досегашниот ценовник.
Ристо Енџекчев рече дека имало доста поплаки од граѓаните во однос на јавната чистота и смета дека во иднина потребно е да се слушне мислењето на граѓаните.
Блаже Шапов рече дека со програмата се опфатени нови работни места кои смета дека не се потребни, како што не се потребни двајца вработени за одржување на локалитетот „Паљурци“. Тој смета дека треба да се намалат износите по одредени стапки, се согласува само со ставките за набавка на контејнери и садови за отпад.
Ристо Киров праша дали за одржување на јавната чистота цената е вкалкулирана и во сметката за вода, а потоа и општината  да плаќа за истата работа.

Директорот на ЈП „Комунална чистота“ рече дека вработените за одржување на локалитетот Паљурци не се секојдневно таму, работата ја извршуваат одредени денови. Во врска со сметките, надоместокот за јавна чистота го наплаќа комуналното претпријатие со сметките за водано, но истите средства се праќаат на општината, а општината плаќа за извршените услуги по однос на јавна чистота.

Ристо Киров рече дека од страна на Комисијата е усвоен предлог за измена на вредноста на планираните средства по одредени ставки и истиот предлог го предлага сега на Советот и тоа: метење на улици да се намалат од 996.000 на 600 000 денари, одржување на паркови и зеленило од 396.000 на 300 000 денари, косење на банкини од 200 000 на 150 000 денари,  набавка и сеење на украсни цвеќиња од 90 000 на 60 000 денари, потрошена вода за миење на улици, полевање на зеленило и противпожарни активности од 200 000 на 100 000 денари, одржување на брана Паљурци од 199.200 на 100 000 денари и Амфитеатар „Паљурци“ од 99.200 на 55.200 денари. Ставката 5. Миење на улици да се избрише бидејќи минатата година, не се извршувала таа дејност.

Стојан Воданов даде предлог во програмата за јавна чистота треба да биде опфатена и ставка за расчистување на дивите депонии и тоа да се предвидат 100.000 денари.

Бидејќи немаше други предлози се премина најпрво на гласање по предлогот на Комисијата, односно Ристо Киров. Предлогот беше усвоен со 6 (шест) гласа „За“, 1 (еден) глас „Против“ (Стојан Воданов) и 4 (четири) гласа „Воздржан“(Катерина Чрчева, Душко Енџекчев, Ристо Енџекчев и Кристијан Тодоров кој пристигна во текот на расправата по оваа точка).

Потоа се премина на гласање по предлогот на Стојан Воданов. Предлого се усвои со 10 (десет) гласа „За“ и 1 (еден) глас „Воздржан“ (Ристо Киров).

Потоа се премина на гласање по предложената програма со усвоените предлози. Програмата се донесе со 6 (шест) гласа „За“ и 5 (пет) глас „Воздржан“ (Катерина Чрчева, Душко Енџекчев, Ристо Енџекчев, Стојан Воданов и Кристијан Тодоров).
Точка 8. Предлог-Програма за спроведување на општи мерки за заштита на населението од заразни болести во 2015 година
Претседателот отвори дискусија по предложената Програма. 

Бидејќи никој не се јави збор се премина на гласање по предложената Програма. Програмата се донесе со 11 (единаесет) гласа „За“.
Точка 9. Предлог– Програма за улично осветлување на подрачјето на Општина Богданци за 2015 година
Претседателот отвори дискусија по предложената Програма. 

Збор зеде Борис Ванчев кој побара да добие писмен оизвештајза тоа што се има направено со разликата во средствата  која се јавува со поставувањето на новото улично осветлување.
Блаже Шапов ја подржува програмата но има еден предлог и тоа приоритот кој е опфатен во програмата да се замени со улиците кои што не се осветлени.

Митко Попов од општинската администрација образложи дека растеретувањето на линијата од ТСградинка со поставување на нови 3 мерни места мора да се заврши да недојде до спој и поголем дефект за кој е укажано од страна на ЕВН.

Блаже Шапов го повлече својот предлог.

Бидејќи никој друг не се јави за збор и немаше други предлози се премина на гласање по предложената Програма. Програмата се донесе со 11 (единаесет) гласа „За“.
Точка 10. Предлог–Програма за уредување на градежно земјиште во Општина Богданци за 2015 година
Претседателот отвори дискусија по предложената Програма и најпрво и даде збор на Соња Маџирова да даде образложение.
Збор зеде Соња Маџирова која ја образложи програмата со вметнатите измени од нацрт верзијата.

Ристо Киров рече дека на Комисијата е усвоен предлог за измена на програмата и истиот го предлага и на Советот и тоа: во  делот на изработка на техничка документација предложи одредени точки да бидат приоритет, како и да се додадат некои нови и тоа: 1.Доводен цевковод Ѓавото – Стојаково, 2.Фекална канализација со пречистителна станица во Селемлија, 3. Уредување на влез во Богданци, 4. Уредување на река во Стојаково, 5. Реконструкција на пат Стојаково-Селемли, 6. Изградба на локален пат Ѓавато – Грчиште, 7.Геодетските елаборати за утврдување на правен статус на бесправни овјекти. Во реализација на проекти како приоритетни проекти како и да се додадат некои нови се предлага да се постават: 1.Реконструкција на ДК Богданци, 2. Резервоар за вода во Богданци, 3.Изградба на повеќенаменско игралиште во Петар Мусев, 4.Уредување на влез во Богданци, 5. Изградба на канализација во с.Селемли 6.уредување на река во Стојаково, 7.Реконструкција на кров на ОУ „Петар Мусев“, 8.Одведување на атмосферски води од Бреботекс до ул. Крушевска, 9. Реконструкција и изградба на нови краци на дел од канализација во Стојаково, 10.Поставување на сигнализација на улици и локални патишта во општина Богданци, како и проектите наведени во точки 11, 12, 13, 14, 15 и 16. 
Градоначалничката рече дека доколку се најдат средства за одреден проект сигурно ќе се реализира без разлика под кој број е опфатен. Додадените проекти се опфатени без вредност бидејќи очекуваме да бидат донации да нема наше учество.
Блаже Шапов предложи доколку има потреба може да се обезбедат средства од програмата за ЛЕР.

Бидејќи немаше други предлози се премина најпрво на гласање по предлогот на Комисијата, односно Ристо Киров. Предлогот беше усвоен со 11 (единаесет) гласа „За“.

Потоа се премина на гласање по предложената програма со усвоениот предлог. Програмата се донесе со 11 (единаесет) гласа „За“.

Точка 11. Предлог- Програма за работа во областа на располагање со градежно земјиште во сопственост на Република Македонија на подрачјето на Општина Богданци за 2015 година
Претседателот отвори дискусија по предложената Програма и најпрво и даде збор на Соња Маџирова да даде образложение.

Збор зеде Соња Маџирова која ја образложи програмата. 

Бидејќи никој не се јави за збор се премина на гласање по предложената програма. Програмата се донесе со 11 (единаесет) гласа „За“.

Точка 12. Предлог–Програма за изработување на урбанистички планови во Општина Богданци за 2015 година
Претседателот отвори дискусија по предложената Програма и најпрво и даде збор на Соња Маџирова да даде образложение.

Збор зеде Соња Маџирова која ја образложи програмата со вметнатите измени од нацрт верзијата.

Ристо Киров рече дека на Комисијата е усвоен предлог за дополнување на програмата и истиот го предлага и на Советот и тоа: предложи во изработка на инфраструктурни проекти да се додаде патот Стојаково – Селемли.

Бидејќи немаше други предлози се премина најпрво на гласање по предлогот на Комисијата, односно Ристо Киров. Предлогот беше усвоен со 11 (единаесет) гласа „За“.

Потоа се премина на гласање по предложената програма со усвоениот предлог. Програмата се донесе со 11 (единаесет) гласа „За“.

Точка 13. Предлог–Програма за изградба, реконструкција, одржување и заштита на локални патишта и улици во Општина Богданци за 2015 година
Претседателот отвори дискусија по предложената Програма и најпрво и даде збор на Соња Маџирова да даде образложение.

Збор зеде Соња Маџирова која ја образложи програмата со вметнатите измени од нацрт верзијата.

Катерина Чрчева праша дали на улицата дел од Изворски (Васил Минов) завршена е експропријацијатаи до каде оди проектираната улица, потоа праша на кој дел од ул. Маршал Тито се планира експропријација за дел од тротоари, на кој дел од улица Страшо Пинџур се планира бетонирањето, каде се наоѓа улицата Васил Главинов, што се планира со јужниот дел од Љокова река и зошто остнатите точки кои беа опфатени со нацрт-програмата сега не се во предлогот.
Соња Маџирова рече дека експропријацијата на улицата оди во судска постапка и затоа не е опфатена, а улицата е проектирана до каде што е изведена потоа се продолжува со патека. Експропријацијата на главната улица се однесува за тротоарски површини спроти кафана „Чавдар“. Улицата Васил Главинов се наоѓа позади Каменот. Делот кој ќе се бетонира на нулица Страшо Пинџур е кој излегува кај Домот на културата. Јужниот дел од Љокова река се планира да се реализира, завршена е тендерската постапка, а останатите точки се извадени бидејќи сметавме дека и овие се доволно доколку се изнајдат средства за да се реализираат. 
Ристо Киров рече дека на Комисијата е усвоен предлог за дополнување на програмата и истиот го предлага и на Советот и тоа: во програмата да се додаде делот кај Љокова Река, од Стојан Ковачев до Ројал Медика и кај сите улици планирани во програмата каде што стои бетонирање  да се замени со бекатон.

Блаже Шапов рече дека на некоја од претходните седници Советот донел одлука за приоритет за горниот дел од  Љокова река  но бидејќи досега  не била реализирана и и затоа е предложена да влезе и за 2015 година. За улицата „8-ми март“ смета дека не треба да остане само на тампонирање бидејќи со поројните дождови се уништува тампоноти и затоа даде предлог ставките за поставување на рабници и поставување на тампон да се изземат од програмата.
Стојан Воданов даде предлог средствата кои се предлага да се изземат од точка 1 да се предвидат, односно 400.000 денари да се предвидат за крпење на улици, односно да се додаде нова ставка во програмата. Тој смета дека во програмата треба да стои и бетонирање и бахатон бидејќи цената е приближно слична, а некаде има нема да одговара бехатон или пак бетонирање, па да се даде можност што по одговара, тоа да се избере.
Душко Енџекчев го поддржа предлогот на Стојан Воданов за да се даде  можност за бетонирање или поставување на бехатон, бидејќи има слуќаи кај што веќе е избетонирана улицата и потребно е да се закрпи одреден дел само, а многу поскапо ќе излезе да се вади целиот бетон и да се постави бехатонот.

Катерина Чрчева рече дека со програмата треба да се опфатта и улици кои се доста прометни, а се оштетени и кога ќе се започне една улица да се доврши до крај.

Блаже Шапов рече дека е во ред предлогот на Стојан  Воданов и Душко Енџекчев и го поддржа. 

Бидејќи не се јави никој друг за збор и немаше други предлози, Претседателот, го формулира предлог и тоа во програмата во точка 1. за улицата „8-ми март“ставките за поставување на рабници и поставување на тампон да се изземат од програмата, во изградба на улици, да се додаде и горниот дел на Љокова река, секаде каде што е бетонирање да се додаде и бехатон и да се додаде нова ставка за крпење на улици 400.000 денари. Предлогот се усвои со 11 (единаесет) гласа „За“.
Потоа се премина на гласање по програмата со веќе усвоениот предлог. Програмата се донесе со 11 (единаесет) гласа „За“.

Точка 14. Предлог- Програма за урбана опрема во Општина Богданци во 2015 година
Претседателот отвори дискусија по предложената Програма и најпрво и даде збор на Соња Маџирова да даде образложение.

Збор зеде Соња Маџирова која ја образложи програмата. 

Бидејќи никој не се јави за збор се премина на гласање по предложената програма. Програмата се донесе со 11 (единаесет) гласа „За“.

Точка 15. Предлог-Буџет на Општина Богданци за 2015 година
Претседателот отвори дискусија по предложениот Буџет и најпрво и даде збор на Симона Савиќ да даде образложение по истиот.
Збор зеде Симона Савиќ која го образложи буџетот и рече дека во него ќе се вметнат и сите измени на програмите кои претходно се донесоа. Исто така во буџетот е додадено во ставката 427- привремени вработувања од 35.000 денари се зголеми на 50.000 денари, заради плаќање на провизијата на агенцијата за привремени вработувања, за лицата кои се вработени на проектот за реконструкцијата на Домот на културата.

Борис Ванчев даде неколку предлози за измена на буџетот и тоа:во програма А0 во ставка 420-патни и дневни расходи од 50.000 денари да се намали на 30.000 денари, во ставка 426 други тековни расходи од 30.000 денари да се намали на 10.000 денари. Во програма Д0, ставка 420 патни и дневни расходи од 150.000 денари да се намали на 90.000 денари, во ставка 423-материјали и ситен инвентар од 60.000 денари да се намали на 40.000 денари. Во програма Е0,  ставка 420-патни и дневни расходи од 310.000 денари давсе намали на 100.000 денари, ставка 421-комунални услуги, греење, комуникација и транспорт од 6.540.759 да се намали на 6.040.759 денари, во ставка 423-материјали и ситен инвентар од  1.720.000 денари да се намали на 1.370.000 денари, во ставка 424-поправка и тековно одржување од 970.000 денари да се намали на 820.000 денари, во ставка 425-договорни услуги од  829.000 денари да се намали на 525.000 денари.
Кристијан Тодоров рече дека не се согласува со предлозите за намалување на одредените ставки бидејќи тие се предложени соглансо одредени анализи, а согласно промената на цените на генерално ниво.

Блаже Шапов праша  за што се предвидени средствата во ставка 465-исплата по извршни исправи и дали во буџетот се предвидени средства за ревизија во ООУ „Петар Мусев“-Богданци.

Градоначалничката рече дека средствата во ставката 465 се предвидени за повраток на средстав за проектот за цевководот, кој што по направената ревизија е увидено дека за една иста работа е наплатено два пати, па сега тие средства треба да се вратата на Светска банка. Во врска со ревизијата рече дека е пратен допис до ДЗР и речено е дека ќе влезат во програмата за оваа година.
Риса Бејкова рече дека ревизија е потребна и тоа како и мора да има ревизија.
Душко Енџекчев даде предлог во буџетот секако да се предвидат средства за ревизја па доколку се опфати со програмата на ДЗР потоа ќе се пренаменат средствата за друго.


Бидејќи не се јави никој друг за збор и немаше други предлози се премина на гласање најпрво по предлогот на Борис Ванчев. Предлогот се усвои со 7 (седум) гласа „За“ и 4 (четири) гласа „Воздржан“ (Ристо Енџекчев, Кристијан Тодоров, Катерина Чрчева и Стојан Воданов).

Потоа се премина на гласање по предлогот на Душко Енџекчев, да се предвидат 600.000 денари во програмата Д0 за ревизија во ООУ „Петар Мусев“-Богданци. Предлогот се усвои со 11 (единаесет) гласа „За“.


Пред да се премине на гласање по буџетот, претседателот даде пауза од 15 минути, да се достават во хартиена форма измените на буџетот кои беа усвоени со  предлозите.


По паузата се доставија и измените на буџетот кои беа усвоени со предлозите и се премина на гласање по предложениот буџет со  усвоените предлози. Буџетот на Општина Богданци за 2015 година се донесе со 11 (единаесет) гласа „За“.
Точка 16. Предлог-Одлука за извршување на Буџетот на Општина Богданци за 2015 година
Претседателот отвори дискусија по предложената одлука за извршување на буџетот и најпрво и даде збор на Симона Савиќ да даде образложение по истата.

Збор зеде Симона Савиќ која ја образложи одлуката за извршување на буџетот.

Бидејќи никој не се јави за збор се премина на гласање по предложената одлука. Одлуката се донесе со 11 (единаесет) гласа „За“.
Точка 17. Предлог-Буџетски календар за 2015 година
Претседателот отвори дискусија по предложениот буџетски календар за 2015 година и најпрво и даде збор на Симона Савиќ да даде образложение по истиот.

Збор зеде Симона Савиќ која го образложибуџетскиот календар.

Бидејќи никој не се јави за збор се премина на гласање по предложениот буџетски календар. Буџетскиот календар за 2015 година се донесе со 11 (единаесет) гласа „За“.
Точка 18. Предлог-Решение за формирање на Комисија за утврдување Предлог – Програма за работа на Советот на Општина Богданци за 2015 година
Претседателот отвори дискусија по предложеното решение.

Бидејќи никој не се јави за збор се премина на гласање по истото. Решението за формирање на Комисија за утврдување Предлог – Програма за работа на Советот на Општина Богданци за 2015 година се донесе со 11 (единаесет) гласа „За“.
Точка 19. Советнички прашања. 
Претседателот отвори дискусија за поставување на советнички прашања.


Советникот Ристо Киров постави две прашања. Едното се однесува на оранжериите Трнка, односно таму се сечеле оранжериите, па праша дали општината можела нешто да направи во врска со тоа. Како второ прашање праша до каде е работата си ресторантот.

Градоначалничката рече дека Трнката е приватна фирма и ние неможеме ништо во врска со тоа, а за ресторантот рече дека се виделе со инвеститорот и му е даден последен рок до карајот на февруари, кој е последен рок за толеранција.

Риса Бејкова рече дека на улица Изворски има неколку објекти кои се опасни по животот на луѓето, а посебно на децата кои поминуваат за на училиште, во секој момент може да се срушат. 


Градоначалничката рече дек имало такви 19 објекти и дека само еден од ниов е саниран, а во буџетот има предвидено средства за санација на овие објекти.

Со тоа заврши седницата на Советот.
Бр. 07-2788/1

26.12.2014 год.                                                                  Претседател
Богданци                                                         наСоветот на општина Богданци

